ATASSUT INATSISARTUNI

ATASSUT UKA 2013/57 & 61-1
Gerhardt Petersen 01.10.2013

Innuttaasut amerliartortut imigassartorpallaarnerup kinguneranik garatsaminnut
ajoquteqgalersimasut inuiagatigiinnit ikiornegarnerunissaannut nassuiaatitalerlugu
angusassamik toraagalimmik iliuusissanut pilersaarusiogqullugit Naalakkersuisut
sanagqullugit Naalakkersuisut pegqunegarnissaannik Inatsisartut aalajangiiffigisassaattut
siunnersuut. lliuusissanut pilersaarut saqqummiuteqqunegarpoq kingusinnerpaamik
Inatsisartut 2014-mi upernaakkut ataatsimiinneranni, imm. 57.

(Inatsisartunut ilaasortaq Agathe Fontain, Inuit Atagatigiit)

Aamma

Innuttaasut imigassamik ajornartorsiutillit taassuminngalu gaangiiniarlutik
katsorsartikkumasut nammineq akiliinatik katsorsartittarnissaannik aqqutissiuussinissamik
iliuusissanullu pilersaarummik kingusinnerpaamik Inatsisartut 2014-imi upernaakkut
ataatsimiinnissaannut saggummiunneqartussamik Naalakkersuisut peqquneqgarnissaannik
Inatsisartut aalajangiiffigisassaattut siunnersuut, imm. 61.

(Inatsisartunut ilaasortag Mimi Karlsen, Inuit Ataqgatigiit)

Inuit Atagatigiit sinnerlugit Inatsisartuni ilaasortat Agathe Fontain aamma Mimi Karlsen
imigassamik aalakoornartortalimmik ajornartorsiutegartut ikiorserneqgartarnerannik
pitsanngorsaanissamik siunertaqgarlutik siunnersuutaat assigiinngitsut ATASSUT-mit

ataatsimoortumik malitsigiiginnarmillu ogaaseqarfigissavagut.

Siullermik siunnersuuteqartut qutsavigissavagut inuiagatigiittut ineriartorniarnitsinni
ajornartorsiutitta giterisaasa annersaasalu ilaat matumani assigiinngitsutigut Inatsisartunit

isummersorfiginegarlutillu gagileriviginegarsinnaanissaannut periarfissiimmata.

Qanorluunniimmi saatikkaluarutsigu, nipituumik ersarissumillu nassuerutigereerparput
inuiagatigiittut nukittuumik ingerlaqginniarnitsinni imigassamik aalakoornartortalimmik innuttaasut
akornatsinni ajornartorsiutegartut amerlassusitsinnut sanilliullugu amerlavallaarujussuartut,
tamannalu pilertortumik, sunniutilimmik taamaattorli aamma peqqissaartumik isumatusaartumillu

sulissutegarnikkut annikillisarnegartariagartog ATASSUT-mit isumagarpugut.

Inatsisartuni ilaasortaq Agathe Fontain siunnersuutegarpoq innuttaasut amerliartortut
imigassartorpallaarnerup kinguneranik garatsaminnut ajoquteqalersimasut inuiagatigiinnit
ikiornegarnerunissaannut nassuiaatitalerlugu angusassamik toraagalimmik iliuusissanut

pilersaarusioqqullugit Naalakkersuisut peggunegassasut.

Siunnersuutegartoq ajoraluartumik ilumoorpoq, innuttaasut akornatsinni aalakoornartortalimmik
imigassartorpallaarsimallutik innuttaagativut allaat ukioggortunngikkaluartut garatsamikkut
ajoquteqalersimasut kisitsisitalinngikkaluarlugit amerliartortutut ogaatigineqartariagarput, aamma

ilumoorpoq taakku immikkut iliuuseqarfiginegarnissaat pisariagarluinnartoqg.

Pingaartumik imminnut paarisinnaajunnaarsimasut sumiiffissaarunnerisigut utoqgartavut
toqqissillutik eqgissisimasunillu avatangiisegarlutik utoqgaat illuiniinniartussaagaluartut
aalakoornartortalimmik imigassartorpallaarnermikkut garatsamikkut innarluutegalersimasut
illogatigisariagartarpaat amerlasuutigullu sulisussatigut nukissat ilaannakuugaluartut
taakkunaniitinnegartarlutik.

Tamanna iliuusegarfigineqartariagarpog, ATASSUT-millu iluarisimaakkatsinnik
Naalakkesuisoogatigiinnermi isumagatigiissutitsinni utoqgartatta avatangiiserissarnegarnissaat
sulissutiginegassasoq isumagatigiissutaavoq, naammagisimaarparpullu sanaartornissamut
pilersaarutit suliaralugit aallartinnegarsimammata, naatsorsuutigilluinnarparpullu

siunnersuutegartup matumani ujartugai pingaartillugit pilersaarusiornermi ilanngunnegarumaartut.

Inatsisartuni ilaasortap Mimi Karlsen-ip siunnersuutaa, innuttaasut akileeqgaarnatik
katsorsarnegarsinnaanissaminnut periarfissinnegarnissaannik siunertalik ATASSUT-mit
tapersersorparput, taamaattorli aamma mianerisassaavoq akeganngitsumik katsorsartissinnaanissaq

imeq kuuginnartutut atornegartussaannartutut isiginegalinnginnissaa.

Imatut paasillugu: Innuttaasut namminneq inuunerminnut akisussaassusegarnerat sutigut tamatigut
mianerinegartariagarpoq, innuttaasut imminnut akisussaaffigigaluartut akeganngitsumik
killeganngitsumillu sullinnegarnissaannik neqeroorfiginegarnerisigut akisussaaffiannik

arsaartulertoorsinnaavagut, tamannalu inuiagatigiittut nukittorsaatiginavianngilarput.

Taamatulli erseqgissaateqareerluta takulluarsinnaavarput aamma paasilluarsinnaavarput
pingaartumik ilaqutariit meerartallit aalakoornartumik imigassartornermik ajornartorsiutegartut,
taamaalillutillu aamma isumaginninnikkut ajornartorsiuteqartut pilertortumik piaartumillu

ikiorsernegartarnissaat pisariagartoq.

Taamaammat siunnersuutegartunut Naalakkersuisut naapitseriarnerat, tassalu ilaqutariinnut
meerartallit aaqgissuussinermi salliunnegarnissaannik imagartoq ATASSUT-mit tamakkiisumik

tapersersorparput.

Aaqgissorluagaasariagarporli, tassami ullumikkut ajornartorsiutaalluinnartut ilaat tassaavoq
katsorsartikkaluarlutik imigassamik aalakoornartortalimmik pinngitsuuisinnaajunnaaqgittartut
ikigisassaannginnerat, taakkulu immikkut iliuusegarfigineqgartariagartut ATASSUT-mit
isumagarpugut, taamaammat Naalakkersuisut ilaqutariinnik meerartalinnik salliutitsiniarnerat

pissusissamisoortutut aammalu tapersersornegartariagartutut nalilerparput.

Naak massa siunnersuummut siullermut, tassalu Inatsisartuni ilaasortap Agathe Fontain-ip
siunnersuutaanut Naalakkersuisut akuersaartogannginnissaanik inassuteqgaraluartut paarlattuanillu
Inatsisartuni ilaasortap Mimi Karlsen-ip siunnersuutaanik allannguutissamik siunnersuutegarnikkut

ingerlatitseqqittogarnissaanik Naalakkersuisut inassuteqaraluartut ATASSUT-mit

Kissaatigissavarput siunnersuutit marluutillugit Inatsisartut llaqutariinnermut Peqqgissutsimullu

Ataatsimiititaliaannut nalilersugassanngortillugillu suliassanngortinnegassasut.



